
«ԱՌԱՎԵԼ ՏԱՐԱԾՎԱԾ ՈՉ ՎԱՐԱԿԻՉ ՀԻՎԱՆԴՈՒԹՅՈՒՆՆԵՐԻ ԴԵՄ ՊԱՅՔԱՐԻ 2016-2020 ԹՎԱԿԱՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՆԵՐԻ ԵՎ ԵՐԵՎԱՆԻ ՔԱՂԱՔԱՊԵՏԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը
	Առաջարկության   բովանդակությունը
	Կատարված փոփոխությունները

	ՀՀ տարածքային կառավարման և արտակարգ իրավիճակների նախարար
(11.08.2015թ. թիվ 1/17.6/11518-15)
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-

	ՀՀ բնապահպանության նախարար

(18.08.2015թ. թիվ 1/05.3/11796-15)
 
	1. Քանի որ նախագծով հաստատվող հավելված N 2-ի 7-րդ ռազմավարական ուղղության 1-ին ենթակետի միջոցառման իրականացումը դուրս է ՀՀ բնապահպանության նախարարության գործառույթներից, ուստի առաջարկվում է <<Պատասխանատու>> սյունակից հանել <<ՀՀ բնապահպանության նախարարություն>> բառերը, 

2. Քանի որ ՀՀ կառավարության 2015 թվականի հուլիսի 8-ի N 762-Ն որոշմամբ սահմանվել է, որ ՀՀ բնապահպանության նախարարությունը շրջակա միջավայրի աղտոտվածության վերաբերյալ տեղեկատվություն է տրամադրում ՀՀ առողջապահության նախարարությանը, հետևաբար առաջարկվում է նախագծով հաստատվող հավելված N 2-ի 7-րդ ռազմավարական ուղղության 2-րդ ենթակետի՝ բնակչության իրազեկվածության բարձրացմանն ուղղված միջոցառման <<Պատասխանատու>> սյունակից հանել <<ՀՀ բնապահպանության նախարարություն>> բառերը՝ տեղափոխելով այն <<Համակատարող>> սյունակ, իսկ <<Պատասխանատու>> սյունակում ներառել ՀՀ առողջապահության և ՀՀ տարածքային կառավարման և արտակարգ իրավիճակների նախարարություններին:

3. Համաձայն <<Շրջակա միջավայրի վրա ազդեցության  գնահատման և փորձաքննության մասին>> ՀՀ օրենքի 14-րդ հոդվածի ծրագիրն ենթակա է շրջակա միջավայրի վրա ազդեցության  գնահատման և փորձաքննության:

Ներկայացվել է ՀՀ  կառավարության որոշման նախագծի բնապահպանության բնագավառում կարգավորման ազդեցության գնահատման եզրակացությունը:
	1. Առաջարկությունն ընդունվել է, Նախագծով հաստատվող հավելված N 2-ի 7-րդ ռազմավարական ուղղության 1-ին ենթակետի միջոցառման «Պատասխանատու» սյունակից հանվել են «ՀՀ բնապահպանության նախարարություն» բառերը:
2. Առաջարկությունն ընդունվել է, Նախագծով հաստատվող հավելված N 2-ի 7-րդ ռազմավարական ուղղության 2-րդ ենթակետի «Պատասխանատու» սյունակից հանվել են «ՀՀ բնապահպանության նախարարություն» բառերը և տեղափոխվել «Համակատարող» սյունակ, «Համակատարող» սյունակում ներառվել են «ՀՀ տարածքային կառավարման և արտակարգ իրավիճակների նախարարություն» բառերը, իսկ «Պատասխանատու» սյունակում` «ՀՀ առողջապահության նախարարություն» բառերը:
3. Առաջարկությունը չի ընդունվել, հաշվի առնելով այն հանգամանքը, որ «Շրջակա միջավայրի վրա ազդեցության  գնահատման և փորձաքննության մասին» ՀՀ օրենքի 14-րդ հոդվածի համաձայն` ռազմավարական գնահատման և փորձաքննության ենթակա են  մի շարք բնագավառների հիմնադրութային փաստաթղթերը, այն է շրջակա միջավայրի վրա հնարավոր ազդեցություն ունեցող փաստաթղթերի (քաղաքականություն, ռազմավարություն, հայեցակարգ, ուրվագիծ, բնական ռեսուրսների օգտագործման սխեմա, ծրագիր, հատակագիծ, քաղաքաշինական ծրագրային փաստաթուղթ) նախագծերը, իսկ սույն Նախագծով նախատեսվում է բնակչության առողջության վրա շրջակա միջավայրի ազդեցության ռիսկի համաճարակաբանական գնահատման մեթոդաբանության մշակում և ներդրում ու բնակչության առողջության վրա շրջակա միջավայրի ռիսկի գործոնների ազդեցության վերաբերյալ իրազեկվածությունը բարձրացնելու, գործոններից խուսափելու, ռիսկի գործոնները նվազեցնելու նպատակով պիլոտային ծրագրերի մշակում` նպատակաուղղված բնակչության շրջանում ոչ վարակիչ հիվանդությունների առաջացմանը նպաստող շրջակա միջավայրի  գործոնների ազդեցության նվազեցմանը կամ վերացմանը: Բացի այդ, Նախագծի շրջանակներում նախատեսվող վերոնշյալ միջոցառումները չեն հանդիսանում գնահատման և շրջակա միջավայրի վրա ազդեցության փորձաքննության ենթակա նախատեսվող գործունեության տեսակներ` համաձայն «Շրջակա միջավայրի վրա ազդեցության  գնահատման և փորձաքննության մասին» ՀՀ օրենքի 14-րդ հոդվածի 4-րդ մասի:

	ՀՀ ֆինանսների նախարար

(18.08.2015թ. թիվ 03/83-1/22000-15)


	1. Նախագծի N 1 հավելվածի 44 կետի «բ» ենթակետում ամրագրված «բնակչության» բառից հետո առաջարկում ենք ավելացնել «առողջության վրա շրջակա միջավայրի ազդեցության» բառերը:

2. Նախագծի N 1 հավելվածի 48-րդ կետում վերոնշյալ ծրագրով նախատեսված միջոցառումների ֆինանսավորումը ակնկալվում է ՀՀ պետական բյուջեից և ՀՀ օրենսդրությամբ չարգելվող այլ ֆինանսական աղբյուրներից: Նախագծի N 2 հավելվածի` առավել տարածված ոչ վարակիչ հիվանդությունների դեմ պայքարի 2016-2020թթ. ծրագրի կատարումն ապահովող միջոցառումների ցանկի առանձին կետերում (1-ին կետի 3-րդ ենթակետ, 2-րդ կետի 3-րդ ենթակետ, 3-րդ կետի 1-ին, 2-րդ, 3-րդ և 4-րդ ենթակետեր, 4-րդ կետի 1-ին ենթակետ, 5-րդ կետի 1-ին և 2-րդ ենթակետեր, 6-րդ կետի 1-ին և 2-րդ ենթակետեր, 7-րդ կետի 2-րդ ենթակետ, 8-րդ կետի 1-ին, 2-րդ, 3-րդ և 4-րդ ենթակետեր, 9-րդ կետի 1-ին և 2-րդ ենթակետեր և 10-րդ կետի 1-ին ենթակետ) «Ակնկալվող ֆինանսական միջոցները» սյունակում նշվում են «ՀՀ օրենքով չարգելված աղբյուրներ», որը հստակեցման կարիք ունի: ՈԻստի առաջարկում ենք վերը նշված կետերում ֆինանսավորման աղբյուրների անվանումները համապատասխանեցնել Նախագծի N 1 հավելվածի 48-րդ կետում նշվածներին, իսկ եթե վերը նշված միջոցառումներից որևէ մեկը նախատեսվում է ֆինանսավորել ՀՀ պետական բյուջեից, ապա յուրաքանչյուր նման միջոցառման գծով բյուջետային միջոցների նախատեսման մասով ներկայացնել համապատասխան հաշվարկներ, նշելով ՀՀ պետական բյուջեի համապատասխան ծրագիրը, որում ներառված է միջոցառումը: 

3. Ինչ վերաբերում է Նախագծի ընդունման կարգավորման ազդեցության գնահատման եզրակացության տրամադրման հարցին, ապա հայտնում ենք, որ եզրակացություն հնարավոր կլինի տալ ՀՀ կառավարության 2012 թվականի ապրիլի 5-ի Իրավական ակտերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման հավելվածի 337-րդ կետով նախատեսված և համապատասխան հաշվարկներով հիմնավորված տեղեկությունները ՀՀ առողջապահության նախարարության կողմից ներկայացման  պայմաններում:
	1. Առաջարկությունն ընդունվել է, Նախագծի N 1 հավելվածի 44 կետի «բ» ենթակետում կատարվել է համապատասխան լրացում` «բնակչության» բառից հետո ավելացվել են «առողջության վրա շրջակա միջավայրի ազդեցության» բառերը:
2. Առաջարկությունն ընդունվել է, Նախագծի N 2 հավելվածի համապատասխան կետերում  ֆինանսավորման աղբյուրների անվանումները համապատասխանեցվել են Նախագծի N 1 հավելվածի 48-րդ կետում նշվածներին:
3. Առաջարկությունն ընդունվել է, ՀՀ ԱՆ 02.10.2015թ. ԱՄ/02.2/11466-15 գրությամբ ՀՀ ֆինանսների նախարարություն են ներկայացվել ՀՀ կառավարության 2012 թվականի ապրիլի 5-ի Իրավական ակտերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման հավելվածի 337-րդ կետով նախատեսված և համապատասխան հաշվարկներով հիմնավորված տեղեկությունները, որին ի պատասխան ՀՀ ֆինանսների նախարարի 20.10.2015թ. թիվ 01/83-1/31339-15 գրությամբ ներկայացվել է Նախագծի բյուջետային բնագավառում կարգավորման ազդեցության գնահատման վերաբերյալ եզրակացությունը:


	ՀՀ աշխատանքի և սոցիալական հարցերի նախարար

(11.08.2015թ. թիվ ԱԱ/7044-15)

	ՀՀ կառավարության որոշման նախագծի N 1 հավելվածի՝
1)
38-րդ կետի 1-ին ենթակետը «միջգերատեսչական» բառից առաջ լրացնել «Սոցիալական աջակցության մասին» Հայաստանի Հանրապետության օրենքի 36-րդ հոդվածով սահմանված» բառերով, իսկ «միջգերատեսչական» բառից հետո՝ «սոցիալական» բառով.

2) 39-րդ կետի 1-ին ենթակետի «դ» պարբերությունում «և դեռահասների» բառերը փոխարինել «, դեռահասների և տարեցների» բառերով:

Ներկայացվել է Հայաստանի Հանրապետության կառավարության որոշման նախագծի սոցիալական պաշտպանության ոլորտում կարգավորման                   ազդեցության գնահատման եզրակացությունը:
	1) Առաջարկությունը չի ընդունվել, հաշվի առնելով այն հանգամանքը, որ սույն Նախագծով նախատեսվող միջգերատեսչական համագործակցությունն ուղղված է ՀՀ-ում ոչ վարակիչ հիվանդությունների   կանխարգելման և արձագանքման գործում բոլոր շահագրգիռ կողմերի ակտիվ համագործակցության ապահովմանը, որի շնորհիվ կբարելավվի Հայաստանի բնակչության առողջությունը` ոչ վարակիչ հիվանդություններով պայմանավորված հիվանդացության, մահացության և հաշմանդամության կրճատման շնորհիվ, իսկ «Սոցիալական աջակցության մասին» Հայաստանի Հանրապետության օրենքի 36-րդ հոդվածի համաձայն. «Միջգերատեսչական սոցիալական համագործակցությունն իրականացվում է սոցիալական աջակցության տրամադրման գործընթացում՝ տարածքային մարմինների, առողջապահական, կրթաուսումնական կազմակերպությունների, ոստիկանության տեղամասային տեսուչների և այլ շահագրգիռ կողմերի միջև»: Բացի այդ, ՀՀ կառավարության 2015 թվականի սեպտեմբերի 10-ի N 1044  - Ն որոշմամբ սահմանված միջգերատեսչական սոցիալական համագործակցության կանոնակարգի նպատակը սոցիալական աջակցության կարիք ունեցող անձանց (ընտանիքների) հայտնաբերումն է, անհատական սոցիալական ծրագրերի կազմումն ու դրա իրականացումը և շարունակական հսկողության ապահովումը:
2) Առաջարկությունը չի ընդունվել, քանի որ Նախագծի N 1 հավելվածի 39-րդ կետի 1-ին ենթակետի «դ» պարբերությունը վերաբերում է  հիմնականում ուսումնական հաստատություններում (այդ թվում` հանրակրթական, միջին մասնագիտական, բարձրագույն ուսումնական հաստատություններում) երեխաների, այդ թվում դեռահասների, համար նախատեսված սննդի ու գազավորված ըմպելիքների իրացման կարգավորման  վերաբերյալ օրենսդրական բարեփոխումների մասին առաջարկությունների մշակմանը:

	ՀՀ կրթության և գիտության նախարար (11.08.2015թ. 01/14/9209-15)
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-

	ՀՀ էկոնոմիկայի նախարար
(25.08.2015թ. թիվ 01/10.1.3/6619-15)

	Ներկայացվել են ՀՀ կառավարության որոշման նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:
	-

	ՀՀ սպորտի և երիտասարդության հարցերի նախարար (11.08.2015թ. թիվ 1/05/1040-15)
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-

	Երևանի քաղաքապետ

(12.08.2015թ. թիվ 01/7-42144Հ)
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-

	ՀՀ ֆինանսների նախարար

(20.10.2015թ. թիվ 01/83-1/31339-15)


	ՀՀ կառավարության որոշման նախագծի վերաբերյալ դիտողություններ և առաջարկություններ չկան: Ներկայացվել է Նախագծի բյուջետային բնագավառում կարգավորման ազդեցության գնահատման վերաբերյալ եզրակացությունը:
	-

	ՀՀ արդարադատության նախարար (23.11.2015թ. թիվ 01/14/14496-15)

	1. «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի 2-րդ պարբերության համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Այդ առումով նախագծի վերնագիրն անհրաժեշտ է համապատասխանեցնել նախագծի 1-ին կետի 2-րդ ենթակետին:
2. Նախագծի վերնագրից առաջ անհրաժեշտ է լրացնել ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ բառերը, իսկ նախագծի նախաբանում կետի բառից հետո անհրաժեշտ է լրացնել Հայաստանի Հանրապետության կառավարությունը որոշում է բառերը՝ նկատի ունենալով Իրավական ակտերի մասին Հայաստանի Հանրապետության օրենքի պահանջները:
3. Նախագծիծ անհրաժեշտ է հանել ԲՈՎԱՆԴԱԿՈՒԹՅՈՒՆ բաժինը:
4. Նախագծի 1-ին կետի 1-ին ենթակետով հաստատվող N1 հավելվածի (այսուհետ՝ N1 հավելված) 13-րդ կետում ՀՀ ԱՆ բառերն անհրաժեշտ է փոխարինել Հայաստանի Հանրապետության առողջապահության նախարարի բառերով՝ նկատի ունենալով  «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասի պահանջները:Նույն կետում անհրաժեշտ է նշել նաև համապատասխան հրամանի ճիշտ համարը, մասնավորապես՝ 1009 թիվն անհրաժեշտ է փոխարինել 1009/16 թվերով:
5. Նախագծի 1-ին կետի 2-րդ ենթակետով հաստատվող հավելվածի ցանկի 3-րդ ռազմավարական ուղղության 3-րդ ենթակետում կազմակերպություններ բառից հետո անհրաժեշտ է լրացնել (համաձայնությամբ) բառը՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջները:
Ներկայացվել է ՀՀ կառավարության որոշման նախագծի հակակոռուպցիոն բնագավառում կարգավորման ազդեցության գնահատման եզրակացությունը:
	1. Առաջարկությունն ընդունվել է, Նախագծի վերնագիրը համապատասխանեցվել է Նախագծի 1-ին կետի 2-րդ ենթակետին:
2. Առաջարկությունն ընդունվել է, Նախագծի վերնագրից առաջ լրացվել են  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ բառերը, իսկ նախագծի նախաբանում կետի բառից հետո լրացվել են Հայաստանի Հանրապետության կառավարությունը որոշում է բառերը:
3. Առաջարկությունն ընդունվել է, Նախագծից անհրաժեշտ է հանվել է ԲՈՎԱՆԴԱԿՈՒԹՅՈՒՆ բաժինը:
4. Առաջարկությունն ընդունվել է, Նախագծի 1-ին կետի 1-ին ենթակետով հաստատվող N 1 հավելվածի 13-րդ կետում ՀՀ ԱՆ բառերը փոխարինվել են Հայաստանի Հանրապետության առողջապահության նախարարի բառերով, ինչպես նաև նաև 1009 թիվը փոխարինվել է «1009/16» թվերով:
5. Առաջարկությունն ընդունվել է, Նախագծի 1-ին կետի 2-րդ ենթակետով հաստատվող հավելվածի ցանկի 3-րդ ռազմավարական ուղղության 3-րդ ենթակետում կազմակերպություններ բառից հետո լրացվել է (համաձայնությամբ) բառը:

